INJUNTA A

Concurs de idees por le svilup de proieć por sostignì la candidatöra dl SÜDTIROL DEBORIADA CUN AUNEJIA Y lE nordost dla Talia a Capitala europeica dla cultura 2019
Premissa
La Provinzia autonoma de Balsan-Südtirol se candidëia deboriada cun Aunejia y le Nordost a Capitala Europeica dla Cultura 2019. Le raiun che tol ite la regiun Venet, le Friuli Venezia Iulia y les Provinzies autonomes de Trënt y Balsan s’arjigna ala sfidada dl dagnì sot al moto “Cultura y economia” y invian ia scomenciadies coletives. 
Bele da tröc agn incà s’aoda la Comisciun Europeica che al vëgnes tut en conscidraziun por la candidatöra, impede ma na cité sóra, raiuns plü ampli caraterisà da na richëza de tradiziuns, na vita culturala via y aziëndes inovatives che à na funziun importanta inće a livel suraregional y global. 
Le Nordost é n gran raiun cun conejiuns internes stersces che po amplié ćiamò deplü süa dimenjiun culturala por ester ćiamò plü atratif y competitif a livel europeich. 

Le proiet de candidatöra de Aunejia y dl Nordost a Capitala Europeica dla Cultura 2019 à metü man ofizialmënter de forà dl 2011 cun la costituziun dl Comitê de fondaziun y gnarà stlüt jö cun la presentaziun dl dossier y dl program 2019 tl Ministêr por i Bëgns Culturai y les Ativitês Culturales te 10 mëisc dala publicaziun dla bandida. 
Ćina śëgn él gnü costituì le Comitê de fondaziun, le Consëi diretif, le Comitê scientifich cun le coordinadù, le Comitê de candidatöra y al é gnü nominé le Diretur por la redaziun dl proiet. Al é gnü definì le logo dla candidatöra, ciafè fora le tema dla candidatöra tl raport danter “Cultura y economia” y al é gnü metü a jì scomenciadies che s’orientëia al dialogh cun döt le raiun. Al é sambëgn inće gnü stlarì n valgügn aspeć sciöche i traverć da arjunje y les rëis da tiesce y metü la basa por la redaziun dl dossier dla candidatöra che mëss jì a öna cun n prinzip dla Comunité Europeica metü adöm da 47 domandes. 
Implü él gnü invié ia relaziuns internazionales cun la Bulgaria, che se candidëia inće sciöche Capitala Europeica dla Cultura 2019, cun les capitales nominades ti agn da denant y cun les atres citês talianes che se candidëia por le 2019. 
Cun chësta bandida ô la Junta provinziala dl Südtirol trà ite tla proietaziun dles manifestaziuns y scomenciadies che gnarà metüdes a jì dl 2019 les organisaziuns culturales dl post, sce la condidatöra à le suzès che an s’aspeta. Por chësta rajun él gnü laurè fora chësc concurs de idees por les assoziaziuns culturales a livel provinzial. Cun acordanzes paraleles scrî fora d’atri ënć, sciöche la Fondaziun Cassa dl Sparagn, la Ćiamena dl Comerz de Balsan y Confcooperatives, concursc a chi che al po tó pert i ënć culturai cun partezipaziun provinziala, les scores y les cooperatives. 
Cun chësc vëgnel invié les assoziaziuns culturales che ciafa da plü de n ann finanziamënć dales trëi repartiziuns por la cultura dla Provinzia (Rep. 14 Cultura todëscia, Rep. 15 Cultura taliana, Rep. 18 Cultura ladina) a presentè idees de proieć che podess gnì realisà concretamënter tl ann de candidatöra 2019 y che alzes inće fora l’importanza de chëstes assoziaziuns por ći che reverda chëstes tematiches: 
· Co podéssel pa gnì portè dant la storia regionala de nosc raiun plurilingual te n contest europeich por ti la fà conësce inće ales zitadines y ai zitadins dles regiuns vijines y dl’Europa?
· Co podéssel pa gnì alzè fora la produziun y l’ativité culturala dl post, inće en relaziun cun la macroregiun Aunejia y le Nordost tl vers dl’Europa?
· Co podéssel pa gnì presentè la produziun artistica contemporana en coliamënt cun la macroregiun Aunejia y le Nordost?
I proieć dess ester n’ocajiun por les zitadines y i zitadins de düć i grups linguistics por imparè a conësce plü daimprò le tema Capitala Europeica dla Cultura.
Che po pa tó pert?

Al po tó pert les assoziaziuns culturales che à süa sënta tl Südtirol y che ciafa da almanco un n ann incà n contribut dales repartiziuns por la cultura dla Provinzia. Les idees de proieć che nasc dala cooperaziun danter plü assoziaziuns messarà gnì portades dant ma da öna n’assoziaziun.

I pesć 
I proieć selezionà ciafarà n pest de 4.500,00 euro che é sotmetü a na cuta de alplü 25% aladô dla posiziun fiscala dl’assoziaziun. La soma totala di pesć é de 45.000,00 euro. 
Partezipaziun al concurs

L’iscriziun vëgn a s’al dè menan demez le formular aposta scrit fora indortöra; chësc po gnì desćiarié dala plata internet dla Rëi zivica dla Provinzia sot a www.provincia.bz.it/cultura, y menè ala misciun e-mail:  ufficio.cultura.italiana@provincia.bz.it. An po ma tó pert tres via digitala. 
L’idea dl proiet mëss gnì descrita te n documënt word o pdf de alplü trëi plates tl format A4 y ne po nia contignì imajes. Implü mëssera tó ite na planificaziun finanziara de mascima (na sciazada di cosć cun l’indicaziun di finanziamënć poscibli da pert publica o privata).
La candidatöra, che po ma gnì trasmetüda eletronicamënter aladô di formulars dà dant sön la plata internet, mëss gnì menada ćina les 12.00 dl 1. de dezëmber dl 2012 a chësta misciun e-mail ufficio.cultura.italiana@provincia.bz.it.

Tl tëmp de cin dis gnaràl ortié na recioiüda tres posta eletronica. L’assoziaziun interessada à le dovëi da cherdè sö le numer de telefonn 0471 411230/31, sce ara ne ciafa degöna comunicaziun tl tëmp dè dant. 
Seleziun di proieć
La iuria chir fora i proieć y ti dà i punć aladô di criters dà dant chilò dessot. La lista dles idees di proieć gnarà publicada sön la plata internet dla Provinzia. 
Criters de valutaziun: 
25 punć: por proieć de cooperaziun danter plü assoziaziuns y ënć culturai;
25 punć: por l’originalité dl’idea dl proiet y so coliamënt cun i temesc dla bandida;
25 punć: por la cualité dl proiet dal punt d’odüda cultural, storich y relazional;

25 punć: por la realisabilité dl’idea dl proiet.

Composiziun dla iuria

La iuria é metüda adöm: 

· dal presidënt dl comitê di promoturs por la candidatöra de Aunejia y dl Nordost a Capitala Europeica dla Cultura 2019;

· dai trëi direturs dles repartiziuns por la cultura dla Provinzia o da sü sostituć;
· da trëi esperć nominà dai assessurs provinziai por la cultura; almanco un de chisc dess bele avëi fat n iade n’esperiënza liada al’organisaziun de na Capitala Europeica dla Cultura.
La iuria po ejaminé les propostes y assegné i punć inće tres via telematica. 

Secretariat dla iuria: 

Repartiziun 15 – Cultura taliana, Provinzia autonoma de Balsan

Azetaziun dles condiziuns dl concurs

Sce an tol pert ala bandida azetëion dötes les condiziuns dl concurs.
Detlaraziun liberatora

Cun chësta bandida s’obliëia la Provinzia ma da chirì fora les idees y da les premié, y ara à le dërt da les presentè ofizialmënter ala fin dl concurs. 
La proprieté inteletuala ti romagn ales assoziaziuns che mëna ite les idees di proieć. La premiaziun n’è nia liada al dovëi de realisaziun o finanziamënt. Sce les idees di proieć premià va a öna cun le dossier de candidatöra y cun i programs laurà fora dai ënć che se crüzia dl’organisaziun dles scomenciadies por le 2019, vëgn i proponënć contatà por fà fora y ejaminé les poscibilitês y la fatibilité de realisaziun di proieć. 
Lingac

I lingac dl concurs é le talian y le todësch. 

Informaziuns

De plü informaziuns y ajornamënć sön le concurs y les modalitês de partezipaziun é da ciafè sön la plata internet www.provincia.bz.it/cultura. 
